
Ang edukasyong
pinansyal ang susi
sa ating kalayaan

Kaalaman, para sa maingat na paggawa ng desisyon




Ang pagpaplano bilang instrumento ng
proteksyon

Ang pangangalaga sa isang pamilya ay katulad ng
pamamahala sa isang negosyo: magkaiba man ang

kanilang layunin, parehong nangangailangan ng balanse sa
ekonomiya at pananalapi para sa kapakanan at katatagan.
Tulad ng isang negosyo, mahalaga rin para sa isang pamilya
na magkaroon ng family budget para masubaybayan ang
mga kita at gastos.

Ang pamamahala ng sariling pera ay hindi lamang isang
simpleng ehersisyong matematikal, kundi isang uri ng
proteksyon para sa mas maayos na kabuhayan at pananalapi.

Dahil dito kailangan ng pamamaraan at tiyaga sa
pagpaplano, upang maprotektahan ang sarili mula sa
mga hindi inaasahang pangyayari, sa pamamagitan ng
unti-unting pag-iipon na nagiging isang mahalagang
seguridad laban sa mga pagsubok.

Natanong na ba natin ang mga sarili ng mga
tanong na ito?

Magkano  Magkanoang  Magkano Magkano Magkano
ang nagastos natin  ang nagastos ang gastos ang nagastos
nagastos  sa pamimilisa  natin sa kape natin sa natin sa

natin sa supermarket at croissant gym? pag-aaral ng
gasolina noong sa bar noong ating mga
noong nakaraang nakaraang anak?
nakaraang buwan? buwan?

buwan?

Kung kaya nating sagutin ang mga tanong na ito, mayroon
tayong kamalayan sa pananalapi!



Bakit kailangan ng family budget?

Mahalaga ang paggawa ng sariling family budget dahil ito ay

nagbibigay-daan upang:

e Maunawaan kung ano ang mga regular na kita at gastos

e Malaman at makapag-plano para sa mga inaasahan at
hindi inaasahang gastusin sa hinaharap

e Makakatulong sa pagtupad ng mga proyektong pampamilya

e Maunawaan kung nakapag-ipon ba at kung magkano.

e Maunawaan kung maaari nating gamitin ang bahagi ng
ating ipon upang magkaroon ng ilang investments para sa
medium/long-term na makakatulong sa atin na magkaroon
ng higit na kapayapaan at kasiyahan sa paglipas ng
panahon.

e Iwasan ang panganib ng labis na pagkakautang.

Ngunit ano ang ibig sabihin ng individual family
budget?

Ito ay isang financial statement, karaniwang ginagawa
buwan-buwan, na binubuo ng dalawang kolum:

KITA

Pera na pumapasok, tulad ng sahod, mga allowance sa
pamilya, unemployment benefits, atbp.

GASTOS

Lahat ng gastusin na kailangang bayaran buwan-buwan

na dapat hatiin sa mga kinakailangang gastusin (tulad ng
renta o hulog ng mortgage, mga bayarin sa kuryente at tubig,
transportasyon, pagbili ng pagkain, atbp.) at “discretionary” na
gastusin (tulad ng almusal sa bar, hapunan sa restoran, bayad
sa gym, atbp.).

Kung ang diperensya ng kabuuang kita at kabuuang
gastos ay positibo, magkakaroon ka ng ipon, ngunit kung
negatibo, wala kang naipon.



Ano ang ibig sabihin ng ipon?

Ang ipon ay ang pera na pinipili nating hindi gastusin agad at

itabi para sa hinaharap.

Mahalaga ito dahil sa tatlong pangunahing bagay:

e Tumutulong ito upang matupad ang isang partikular na
layunin na nangangailangan ng malaking halaga ng pera.

e Tumutulong ito upang harapin ang hindi inaasahang
gastusin at maresolba ang isang emergency.

¢ Nagbibigay-daan ito sa pagkakaroon ng isang investment
na layuning palaguin ang ating yaman.

Paano dapat hatiin ang mga gastusin upang magkaroon ng
“sustainable” na family budget at makapag-ipon?

Isang mungkahi ay ang “Warren rule”, na kinuha mula sa
pangalan ni Elisabeth Warren, isang kilalang ekonomista

at senador ng Estados Unidos, na siyang nag-isip nito.
Ipinaliliwanag ng rule na ito kung paano hatiin ang kabuuang
buwanang kita ng isang pamilya sa tatlong bahagi ayon sa
porsyento: 50/20/30.

Tinutukoy ng ekonomista na:

50

Ang 50% ng budget ay dapat gamitin para sa mga pangunahing gastusin
na hindi maiiwasan.

20

Ang 20% ng budget ay dapat itabi bilang ipon, upang
mapagaan ang mga hindi inaasahang gastusin at/o mga
pangyayari, o ilaan para sa investment upang maabot ang
mga financial goals.

30
Ang natitirang 30% ay dapat gamitin para sa iba’'t ibang mga gastusin na
may kaugnayan sa quality of life, tinatawag na “discretionary expenses”.




Kababaihan at financial desisyon

Tungkol sa kaalaman sa pananalapi at insurance, noong
2022, sa tulong ng Alleanza Assicurazioni at ng Mario
Gasbarri Foundation, at sa siyentipikong suporta ng SDA
Bocconi School of Management, itinatag ang Edufin Index
Observatory. Ang layunin nito ay suriin ang kasalukuyang
antas ng kaalaman sa pananalapi at sa insurance ng mga
Italyano, na may partikular na pokus sa mga pag-uugali,
saloobin, emosyon, at mga desisyong may kaugnayan sa
pananalapi at insurance.

Ang pagsasabi ng mga desisyon sa kabuhayan, sa
pananalapi, at sa insurance sa loob ng pamilya ay mahalaga.
Sa ikalawang edisyon nito, natuklasan ng Edufin Index na ang
bahagi ng kababaihan sa mga desisyon sa pananalapi sa
loob ng pamilya ay mas mababa kumpara sa kalalakihan.
Bukod dito, mas mataas ang porsyento ng kababaihan na
nagsisimulang humawak lamang ng pera makalipas ang edad
na 18.

Ang mga ito ay nagreresulta sa mababang awtonomiya ng
kababaihan sa paggawa ng desisyon at pamamahala ng
budyet ng pamilya.



Palakasin ang mga kababaihan at kabataan

Ipinapakita ng mga resulta ng ikalawang edisyon ng Edufin
Index Observatory na ang kababaihan at kabataan ang mga
kategoryang itinuturing na “mas mahina” batay sa pagsusuri.

Mahalagang punan ang gap na ito sa pamamagitan ng
pagpapalaganap ng financial education na nagsisilbing
instrumento para sa kalayaan sa pananalapi, upang
makagawa ng malaya at maingat na mga desisyon at
upang suportahan ang kanilang personal at propesyonal na
pag-unlad.

Pagdating sa mga kabataan, may mahalagang papel
ang mga paaralan sa pamamagitan ng pag-update ng
kanilang kurikulum upang isama ang mga programang
pang-edukasyon na nakatuon sa kaalamang pinansyal.
Gayunpaman, mahalaga rin na ang mga magulang ay
aktibong isali ang kanilang mga anak sa mga desisyon sa
pananalapi ng pamilya.

Ang pagtuturo ng financial education sa loob ng pamilya ay
nangangahulugan ng pagpapaliwanag ng mga simpleng
konseptong pang-ekonomiya na mahalaga sa pang-araw-
araw na buhay, tulad ng usapin sa pera, pagtitipid, at utang.



6 Paksa na Dapat Pag-usapan sa Pamilya

Ang mahahalagang konseptong pampinansyal na dapat
talakayin ng mga magulang sa kanilang mga anak ay:

1. Kailangan ng pera upang makabili ng mga produkto at
serbisyo.

2. Upang malaman kung magkano ang halaga ng isang
bagay, may presyo na nagpapakita kung gaano karaming
pera ang kailangan upang ito’y mabili.

Sa pamamagitan ng pagpapakita, halimbawa, ng resibo
mula sa supermarket, matututo ang mga bata tungkol sa
halaga ng mga produkto.

3. Ang pera ay isang paraan ng palitan at ito ay nakukuha sa
pamamagitan ng pagtatrabaho.

4. Upang makuha ang isang bagay na ninanais, minsan
kailangang maghintay at magplano.
Sa ganitong kaso, makakatulong ang pagsali sa mga anak
sa paggawa ng family budget.

5. Minsan, may pagkakaiba sa pagitan ng mga bagay na
gusto at mga bagay na talagang kailangan.
Ang pagsusuri ng isang “wishlist” kasama ang mga anak
ay makakatulong upang alisin ang hindi na mga gusto, na
makakatulong sa pagtitipid.

6. Hindi lahat ng pangyayari, lalo na sa aspetong pinansyal, ay
maaaring mahulaan, at minsan mahirap harapin ang mga
hindi inaasahang gastusin.

Kaya naman, mahalaga ang pagkakaroon ng ipon.

Isang mabisang paraan ay ang pagbibigay ng baon

o allowance sa mga bata, kung saan sila mismo ang
magpapasya kung paano ito gagastusin, matututo silang
mag-manage ng pera at mag-ipon para sa mga di-
inaasahang pangangailangan.



Mga Konseptong Nakakatulong sa Paglago

Ang financial education sa loob ng pamilya ay
nangangahulugan din na kailangang tulungan ng mga
magulang ang kanilang mga anak na mapaunlad ang
kanilang kapasidad (tulad ng kritikal na pag-iisip, paglutas
ng mga problema, at kakayahang magdesisyon) at
mahalaga rin ang makaroon ng karanasan nang
sama-sama, tulad ng pamimili sa grocery, pagpaplano

ng budget ng pamilya, at pakikipag-usap sa mas
nakatatandang mga anak tungkol sa mahahalagang
desisyon ng pamilya, tulad ng pagbili ng bahay.

Ang mga konseptong ito ay tumutulong sa mga bata

na magkaroon ng kakayahan upang maging mga
independent adult na handang gumawa ng matalinong
desisyon.

Financial and Insurance Education:
ang layunin ng Alleanza

Sa Alleanza, kami ay nakatuon sa pagsusulong ng

mga paksang may malakas na epekto sa lipunan para

sa aming mga kliyente, pamilya, at komunidad. Isa

sa pinakamahalagang paksa para sa amin ay ang
financial and insurance education, na kinabibilangan ng
mga pangunahing kaalaman upang makapagplano at
makagawa ng makabuluhang desisyong pinansyal, nang
sa gayon ay mapangalagaan ang sariling pananalapi at ng
mga mahal sa buhay.



Sino ang Alleanza?

Ang Alleanza Assicurazioni, isang kumpanya ng Generali
Group, ay gumagana sa buong bansa. Ang katatagan,
pagiging maaasahan, transparency, at propesyonalismo,
kasama ang isang bukas na pag-iisip tungkol sa pagbabago
at pagiging sensitibo sa inobasyon, ay ang kabuuan ng isang
sistema kung saan ang kumpanya ay nagbibigay halaga at
tumutugon sa mga pangangailangan ng mga pamilya sa
insurance, pensyon, at pag-iimpok.

| 1st digitalized insurance network
P q Kliyente 1.9M

40% mas bata sa 45 anyos

Solvency rate, isa sa pinakamataas
| sa merkado, 276%

10K insurance consultants,
higit sa 40% mas bata sa 40 anyos

higit sa 45% kababaihan

Datos hanggang 31/12/2024



Nais mo bang palalimin ang iyong kaalaman
sa Financial and Insurance Education?

Makipag-ugnayan sa iyong
pinagkakatiwalaang Alleanza Consultant
o tuklasin ang ABC ng Edufin sa alleanza.it

